
Kiviili

Kiviili (est.: Kiviõli «kivine voi») om Estinman lidn
valdkundan pohjoižpäivnouzmas. Se mülüb Ida-Virun
makundan päivlaskmaižhe Lüganuze-volostihe kaikiš
surembaks lidnaks, edel vn 2017 redukud oli erine
municipalitet.

Eländpunktan aluz om pandud vl 1922. Ühtennimine
raudtestancii radab «Tallidn — Narv»-raudtel vspäi 1930.
Žilo sai lidnan statusad vl 1946, šingotaškanzihe palaban
šoidkiven ümbriradmižen ühteks keskusišpäi. Vll 1950−1959
oli Kiviilin rajonan administrativižeks keskuseks. Vll
1964−1991 oli Kohtla-Järve-lidnan palaks.

Kiviili eläb šoidkiven himižel kombinatal i sportturizmal sen kombinatan jändusiden ratud mägil.

Lidn sijadase Purtse-jogen hural randpolel (est.: Purtse jõgi 51 km pitte, lankteb Suomen lahthe), 53 m
ü.m.t. keskmäižel korktusel, ratud mäged oma 90 metrhasai ülemb tahondad lidnan lodehes. Raudte jagab
lidnan kaks'haz, volostin toine Püssi-lidn om Narvan čuradusen jäl'geline stancii. Matkad Tallidnan
keskushesai om läz 130 km päivlaskmha orhal, avtotel vai raudtel.

Vn 2011 Estinman rahvahanlugemižen mödhe lidnan eläjiden lugu oli 5 634 ristitud, nügüdläižen
volostin läz koumed videndest. Kaikiš suremb lidnan ristitišt oli 11 153 eläjad vl 1970.

Rahvahad (enamba 0,4% vl 2011): estilaižed — 38,68%, venänikad — 53,6%, ukrainalaižed — 1,93%,
suomalaižed — 1,77%, vaugedvenälaižed — 1,4%, saksalaižed — 0,87%, toižed rahvahad — 1,75%.

Himine tegim (2007)

 

Ratud mäged

 

Raudteplatform (2014)

Lidnan da sen volostin oficialine sait (lyganuse.ee). (http://www.lyganuse.ee/) (est.)
Lidnan edeline sait (kivioli.kovtp.ee). (http://kivioli.kovtp.ee/) (est.)
Lidnan ühthine nägu eläbalaz estonia360.ee-saital. (http://www.estonia360.ee/kivioli/)

Kiviili (https://commons.wikimedia.org/wiki/Category:Kivi%C3%B5li?uselang=vep)
Vikiaitas

 Estinman lidnad
Abja-Paluoja • Antsl • Elv • Haapsalu • Jigev • Jihvi • Kallaste • Karksi-Nuia • Kehr • Keil • Kilingi-

Nimme • Kiviili • Kohtla-Järve • Kund • Kuressaare • Kärdl • Lihul • Loks • Maardu • Mustvee •
Miizakülä • Narv • Narv-Jogensu • Otepä • Paide • Paldiski • Piltsamaa • Pilv • Pärnu • Püssi • Rakvere

• Rapl • Räpin • Saue • Sillamäe • Sindi • Suure-Jaani • Tallidn • Tamsalu • Tap • Tartu • Tirv • Türi •
Valg • Vil'jandi • Vihm • Viru

